OSATEK

4/2017 akta -

OSATEK, SA SOZIETATE PUBLIKOAREN ADMINISTRAZIO-KONTSEILUAREN AKTA,
2017KO ABENDUAREN 20KOA.

Presidentearen deialdiaren ondorioz, Administrazio Kontseilua eratu da, 3. aretoan, Lakua
Il eraikineko beheko solairuan, Vitoria-Gasteizko Donostia-San Sebastian kaleko 1. zenbakian,
11:30ean, 201 7ko abenduaren 20an, jarraian jasotako bertaratuekin eta gai-zerrendarekin:

BERTARATUTAKOAK:

PRESIDENTEA
lgnacio J. Berraondo Zabalegui jauna

BATZORDEKIDEAK

Andoni Arcelay Salazar jauna
Alberto Alberdi Larizgoitia jauna
Fernando Aguirre De Miguel jauna

IDAZKARIA

Susana Lépez Altuna andrea

M2 Jesus Mugica Anduaga andreak, Lide Amilibia Bergaretxe andreak eta Daniel Salazar Irusta
jaunak, Osateken Administrazio Kontseiluari zuzendutako idatzi baten bitartez ezin etorria adierazi
dute, eta, halaber, adierazi dute beren ordezkapena eta botoa Ignacio J. Berraondo Zabalegui
jaunaren esku uzten dutela.

Hitza bai, baina botorik gabe bertaratu da bilerara Josu Xabier Llano Hernaiz jauna, zuzendari-
kudeatzailea.

GAI-ZERRENDA:

1. Aurreko bilerako akta onestea.
Aurreko bileraren akta irakurri eta onartu da.

2. Laguntza-jarduera 2017ra arte.
Zuzendari-kudeatzaileak 2017ko azaroaren 30era arte egindako jarduera azaldu du.

EMri dagokionez, emandako dokumentazioa ikusita, hauek dira alderdi nabarmenenak: lan
egindako txanda-kopuruaren % 5,2ko igoera, 2016. urteko aldi berarekin alderatuta. Hala, % 5,73

areagotu da artatutako pazienteen kopurua eta % 5,19 areagotu da 2016ko aldi berean egindako
miaketen kopurua. Zuzendari kudeatzaileak adierazi duenez, jardueraren areagotze handiagoa
- aurreikusita dago urte-itxierarako. Abenduaren 30ean, 18.779 paziente zeuden guztira itxaron-
zerrendan, hau da, iazko pazienteak baino % 1,3 gutxiago. Datuak lurraldeka aztertzen baditugu,
Araban eta Bizkaian gertatu da beherakadarik handiena. Gipuzkoan, hala ere, ia 700 paziente
gehiagoko igoera egon da itxaron-zerrendan, iazko aldi berari dagokionez.

Datuek adierazten dutenez, itxaron-zerrenden areagotzeari aurre egiteko hartu diren neurriak (aldi
baterako langile berrien kontratazioa eta lantxanden gehieneko irekiera asteburuetan eta
jaiegunetan) emaitza positiboak ematen ari dira.

Teleasistentziajarduerak % 10,51ko estaldura du 65 urte baino gehiagoko populazioan, eta
2017ko azaroaren 30era arte 46.578 pertsona artatu ziren guztira.

Pertsonan ardaztutako ereduaren ezarpenean lan egiten jarraitzen da, eta 2017ko urritik aurrera,
alta berrien % 100ean aplikatzen ari da, baita osasun-sistemarekiko koordinazioan eta etxeko
arretarako udal-zerbitzuekiko koordinazioan ere. Etxebizitzen digitalizazioari dagokionez, terminal
digitalak instalatu dira 30 etxebizitzatan.

Pazienteen etxeko telemonitorizazioari dagokionez, integrazio informatikoaren lanak amaitu dira
enpresa esleipendun berriaren (Air Liquid) Osakidetzako informazio-sistemekin. Azaroaren 30ean
231 paziente zeuden TelEPOC programan eta 84 paziente TelelC programan.

3. Kudeaketa-mandatuak: egungo egoera

Zuzendari kudeatzaileak azaldu duenez, Kontseilu honek adierazi zion bezala, azken hilabeteetan
kudeaketa-mandatuak eguneratzeko lan egiten ari da Enplegu eta Gizarte Politiken Sailarekin eta
Osakidetzarekin, kontratazio publikoari buruzko Europako Parlamentuaren eta Kontseiluaren
2014ko otsailaren 26ko 2014/24/EE Zuzentaraua indarrean sartu zenetik, zeinak baldintzatzaile
garrantzitsuak planteatzen baititu EBko Estatuetako administrazio publikoek kudeaketa-mandatuak
egin ahal izan ditzaten.

Lehenari dagokionez, Osatekentzako mandatu berri baten edukia lantzen ari da, 2018ko
ekainaren 30ean, oraingo mandatua amaitzen denean, Osateki eskatuko zaizkion zereginak eta
eginkizunak jaso ditzan, laguntza teknikoari eta koordinazioari dagokienez.

Osakidetzaren mandatuari dagokionez, Osakidetzako aholkularitza juridikoak hori aztertu eta
dagokion txostena igorri ondoren, ondorerik gabe geratuko da hori 2017ko abenduaren 31n,
Osakidetzako zuzendari nagusiaren ebazpena betez, zeinaren bidez patologia kronikoak dituzten
pazienteentzako telemonitorizazio-zerbitzua emateko eskumena berreskuratzen baita. Azken
horren kudeaketa sozietate honi zegokion 2016ko urtarrilaren leko kudeaketa-mandatuaren
bidez.

4. 2017ko ekipamendu berrien instalazioa/eguneraketa

AUOko kanpoko kontsulten eraikinean EM ekipamendu berria instalatu ondoren, zuzendari
kudeatzaileak gainontzeko lan teknikoak eta profesionalen beharrezko prestakuntza lantzen ari
direla jakinarazten du, ekipamendua paziente errealekin funtzionatzen hasteko. Urtarrileko lehen
astetik aurrera, ekipamenduaren funtzionamendu arrunta aurreikusten da goizeko txandetan, eta
otsaileko bigarren astetik aurrera, goizeko eta arratsaldeko txandetan; langileek ekipamendu
berriaren kudeaketaren inguruan jasotzen duten prestakuntza egokira lotuta daude data horiek.

Bestalde, Kontseiluari jakinarazten dio, horien lizitazioaren eta esleipenaren ondoren, Osateken
3T-ko EMren ekipamendua eguneratzeko eta soinu-isolamendua berria egiteko lanak hasi direla,
Galdakaoko ospitalean. Lanak hurrengo egunetan amaituko dira, eta urtarrileko lehen astetik
aurrera, ekipamendua lan-erritmo normalera itzuliko dela espero da.

5. 2018an EM makina berriak instalatzeko proiektuak

Kontseiluak zuzendari kudeatzaileari agindu dio ahalik eta denbora laburrenean hasi behar dela
ekipamendu berri baten lizitazioa une honetan eraikitzen ari den Eibarreko ospitale berrirako.
Lanen egoera aurreratua dela-eta, 2018ko irailean zehar instalaturik egon beharko litzateke
ekipamendua.

Zuzendari kudeatzaileak jakinarazi duenez, itxaron-zerrenden eta ekipamenduen egungo
banaketaren egoeraren aurrean, 2018an ekipamendua jartzeko behar handiena Donostiako
ospitalean dago, eta han jarri beharko litzateke laugarren makina bat; halaber, nahikoa
finantzaketa egongo balitz, beste makina bat jarri beharko litzateke Ezkerraldean (San Eloy
ospitalean).

Aukera desberdinen inguruan eztabaidatu ondoren, Kontseiluko presidenteak zuzendari
kudeatzaileari adierazi dio beste kokapen batzuk edo beste EM eredu batzuk balioesteko beharra,
2018ari begira. Behin betiko erabakia Kontseiluaren hurrengo bileran hartzeko utzi da.

6. Inbertsio-aurrekontuak 2018

Zuzendari kudeatzaileak Kontseiluko aurreko bileran planteatu zuen bezala, Osakidetzako
Zuzendaritza Ekonomikoarekin batera tarifen aldaketa aztertu ondoren, EMren prezioa soilik
igotzea proposatu da, konplexutasunarekin, gainontzeko tarifetan aldaketarik egin gabe.

Tarifa aldaketa horrek, amortizazioekin batera, inbertsioen 2,5 milioiko aurrekontu bat
aurreikusten uzten du 2018rako. Aurreikusitako aurrekonturik garrantzitsuena bi EM
ekipamendura bideratuko da, baita horiek instalatzeko beharrezko diren egokitzapen-anetara ere.

7. 2018-2020 aldirako Osateken Plan Estrategikoa

Zuzendari Gerenteak, laburdabur, une honetan 2018-2021 aldirako egiten ari den Plan Estrategiko
berriari begira gauzatzen ari diren lanen berri eman du. Plan Estrategiko berriaren aurkezpena

2018ko otsailaren amaierarako aurreikusi da; hori dela eta, Kontseiluaren iritzia eskatuko da data
horren ondorengo lehen bileran.

8. 2018-2020 aldirako Euskara Plana

Kontseiluari Osatekentzako Euskara Planaren lanketaren berri eman zaio. Oraingoz, diagnostiko-
lanak egin dira, akordio-proposamen bat egin da Administrazio kontseiluari aurkezteko eta horrek
onetsi dezan (Hizkuntza Politikak txosten bat bidali du aztertzeko eta, beharrezko bada,
txertatzeko dauden gomendio batzuekin); era berean, Euskara Planaren lehen zirriborroa ere egin
da. Behin betiko proposamenean aurkeztuko da Administrazio Kontseiluaren hurrengo bileran.

9. Idazkari-poltsaren gora jotzeko errekurtsoak

Aurkeztu diren gora jotzeko sei errekurtsoak berrikusi dira (M.C.A.G.; M.LA.V.; A.B.B.; M.L.V.;
U.S.L.; N.B.G.), idazkari-poltsaren onartuen eta baztertuen behin betiko zerrenda argitara ematen
duen xedapenaren aurrean.

Aurkeztutako errekurtsoak berrikusi ondoren, errekurtsoetako 5 ezezteko erabakia hartu ‘da
(M.C.A.G.; M.LA.V.; A.B.B.; M.L.V.; U.S.L.), hautaketa-organoak proposatutako irizpideak onartu
dira, eta hautagaietako batek aurkeztutako errekurtsoa baietsi da.

Gora jotzeko aurkeztu diren 3 errekurtsoak berrikusi dira (LA.B.; A.B.A.M.;A.B.E.A.), idazkari-
poltsako hautagaien behin betiko zerrenda, puntuazio-ordenaren araberakoa, argitara ematen
duen xedapenaren aurrean.

Aurkeztutako errekurtsoak berrikusi ondoren, hautaketa-organoak proposatutako irizpideak
onartzeko erabakia hartu da, horiek guztiak ezetsiz.

5. - Eskaerak eta galderak

Kontseiluaren aurreko bileran, zuzendari kudeatzaileari cash-flow-aren eta sozietatearen erreserba-
egoeraren inguruko informazio gehigarria eskatu zitzaion.

Zuzendari kudeatzaileak jakinarazi duenez, 4.319.488 euroko erreserbak daude eta 1.520.752
euroko eskudirua altxortegian, hau da, nahikoa sozietatearen funtzionamendu normalerako

Gai gehiagorik egon ez denez gero, 13:30etan, bilera amaitutzat eman da hurrengo deialdira arte.

